Габдулла Тукай иҗаты аша башлангыч сыйныф укучыларына  рухи-әхлакый  тәрбия бирү.
Шиабутдинова Н.Г., башлангыч сыйныфлар укытучысы
Кичәнең максатлары:  Габдулла Тукайның 133 еллык туган көне уңаеннан, яшь буынга рухи-әхлакый тәрбия бирү, әдипнең тормыш юлы һәм иҗаты белән таныштыруны дәвам итү. Балаларда аның иҗаты, шигырьләре, әкиятләре аша туган телгә кызыксыну һәм мәхәббәт тәрбияләү. 
Планлаштырылган нәтиҗәләр:

Предмет: укучыларны Г. Тукай тормышы һәм иҗаты белән таныштыру, 

Шәхси: балаларның сөйләмнәрен камилләштерү;  эш-гамәлләрен  бәяләү сәләте булдыру; укыту процессына иҗади мөнәсәбәт күрсәтү; Г.Тукай әсәрләренә кызыксыну уяту; җаваплылык хисе тәрбияләү
Танып-белү: кирәкле мәгълүматны эзләү, иҗади фикерләүне, танып-белү активлыгын, интеллектуаль сәләтләрен үстерү.

Регулятив: укытучы белән диалогта эшләү; 

Коммуникатив : сөйләм тәртибе кагыйдәләрен үтәү,  үз фикереңне  әйтергә өйрәтү, аны дәлилләү.

Җиһазлау: Г. Тукай портреты, Г. Тукай җыентыклары, компьютер; укучыларның Г. Тукай әсәрләренә ясаган иллюстрацияләре.
                             «Туган тел” көе яңгырый.

Укучы: 

И туган тел, и матур тел,

Әткәм-әнкәмнең теле 

Дөньяда күп нәрсә белдем 

Син туган тел аркылы.

Укытучы: Хәерле көн, хөрмәтле укытучылар, кадерле укучылар! Безнең бүгенге кичәбез халкыбызның сөекле,  яраткан шагыйре, бүгенге көндә дә шигърият күгендә  балкып  янган  иң якты  йолдызларның  берсе  -  Габдулла Тукай иҗатына багышлана.

Укучы: Без бүген Габдулла Тукайның балаларга тәрбия бирүдә зур өлеш керткән шигырьләрен сөйләп, җырларын җырлап узарбыз.
Укытучы: Халык җырлары, халык көйләре бөек шагыйребез тормышында гаять зур урын алып торган. Өч яшьтән ятим калган Габдуллага халык җырлары сердәш тә, күңел юанычы да була. 

(“Бишек җыры” музыкасы яңгырый)

 Бишек жыры 
Әлли-бәлли итәр бу,
Мәдрәсәгә китәр бу;
Тыршып сабак укыгач,
Галим булып җитәр бу.
Йокла, угълым, йом күзен,
Йом, йом күзең, йолдызым;
Кичтән йокың кала да,
Егълап үтә көндезең.
Әлли-бәлли көйләрем,
Хикәятләр сөйләрем;
Сина теләк теләрем,
Бәхетле бул, диярем.
Гыйззәтем син, кадрем син,
Минем йөрәк бәгърем син;
Куанычым, шатлыгым
Тик син минем, синсең, син!
Укучы:  Сез Габдулла Тукайның “Бишек җыры”н тыңладыгыз.
Укытучы: Татар халкы элек-электән бишек җырларына игьтибарлы булган. Чөнки баланың тормыш белән очрашуы бишектән башлана. Бишек җыры аны олы җиһанга чыгара.
Әшраф: Габдулла Тукайны без “Туган гел”, “Безнең авыл”, “Җир йокысы”, “Эш беткәч,уйнарга ярый”, “Кызыклы шәкерт” кебек шигырьләре аша, “Су анасы”, “Алтын әтәч”, “Кәҗә белән сарык” әкиятләре аша беләбез.

Укучы: 

Әйе, Габдулла Тукай шигырьләре һәм әкиятләре бик күп тапкырлар бастырылып чыгарыла, алар һәрбер баланы, укучыны яхшылыкка өндәүче әсәрләр.

Укытучы: Шагыйрь яшь буынны хезмәт белән тәрбияләүнең әһәмияте турында даими төшендереп килгән, хезмәтне кешенең акыл һәм әхлак тәрбиясендәге кыйммәтле чыганак итеп караган.

“ Эш беткәч,уйнарга ярый!”

“Кызыклы шәкерт” шигыре

Малай:

 Әйдәле, Акбай! Өйрән син,арт аягың берлән тор;

Аума, аума,туп-туры тор, төз утыр, яхшы утыр!

Эт: 

 Ник газаплыйсың болай син, мин әле бик кечкенә.

 Мин туганга тик ике айлап, булыр я өч кенә.

 Юк, кирәкми, мин өйрәнмим, минем уйныйсым килә;

 Шул болыннарда ятасым, шунда ауныйсым килә.

Малай: 

Ах, җүләр маэмай!Тырыш яшьләй, зурайгач җайсыз ул:

Картаеп каткач буыннар-эш белү уңайсыз ул!

Укучы:  Тукайның исеме җырдан, музыкадан аерылгысыз. 
Укытучы: Шагыйрьнең музыкаль аһәңле шигырьләрен халык үз моңына салып бик күптәннән бирле җырлап килә. Аның шигырьләре, әкиятләре композиторлар өчен бетмәс-төкәнмәс иҗат чишмәсе булып тора.

Заһид Хабибуллин Габдулла Тукай шигырләренә җырлар һәм романслар иҗат иткән композитор. Аның “Күңелле маҗаралар” исемле җыентыгына Габдулла Тукайның “Бичара куян”, “Күңелле сахифәләр” кебек җырлар, һәм балаларга дип язылган тагын ун җыр кертелгән.

Шул китапка кертелгән тагын бер җыр тыңлап узыйк әле! Габдулла Тукай сүзләре, Заһид Хабибуллин көе “Бала белән күбәләк”

“Бала белән күбәләк” 
Бала: 
Әйт әле, Күбәләк,
Сөйләшик бергәләп:
Бу кадәр күп очып
Армыйсың син ничек?
Ничек соң тормышың?
Ничек көн күрмешең?
Сөйләп бирче тезеп,
Табаламсың ризык?
Күбәләк:
Мин торам кырларда,
Болында, урманда;
Уйныймын, очамын
Якты көн булганда.
Иркәли һәм сөя
Кояшның яктысы;
Аш буладыр миңа
Чәчәкләр хуш исе.
Тик гомрем бик кыска:
Бары бер көн генә,—
Бул яхшы, рәнҗетмә
Һәм тимә син миңа!
Укучы: Тукай әсәрләрен  без балалар бакчасыннан ук өйрәнә башладык. “Гали белән кәҗә”, “Бала белән күбәләк”, “Карлыгач” , “Туган авыл” шигырьләре.
Укытучы: Ә хәзер “Туган авыл” шигыреннән өзекне рус телендә тыңлап үтәрсез. 
Родная деревня.
Стоит моя деревня на горке некрутой.
Родник с водой студеной от нас подать рукой.
Мне всё вокруг отрадно, мне вкус воды знаком,
Люблю душой и телом я всё в краю моем.
Здесь бог вдохнул мне душу, я свет увидел здесь,
Молитву из Корана впервые смог прочесть,
Впервые здесь услышал слова пророка я,
Судьбу его узнал я и путь тяжелый весь.
Запомнились навеки событья детских лет,
Нет времени счастливей, забав беспечней нет.
Я помню, как, бывало, по черной борозде
Шагал со старшим братом я за сохою вслед.
Я многое увижу — ведь жизнь еще длинна.
И ждет меня, наверно, дорога не одна;
Но только где б я ни был и что б ни делал я —
Ты в памяти и сердце, родная сторона!                   Перевод: В.Тушнова

Укытучы: “Мәктәптә милли әдәбият дәресләре” исемле хезмәтенең кереш өлешендә “Кечкенәдән гүзәл нәрсәләр укыган балаларның күңелләре дә нәзек вә латыйф булып, анчак гүзәл вә мөкатдәс нәрсәләрне генә сөючән булалар”, – дип язган Габдулла Тукай. Аның матур телдә язган шигырьләре, тылсымлы әкият һәм мәсәлләре , чыннан да, балаларда гүзәл сыйфатлар тәрбияли алырлык зур көчкә ия.
Укучы: 

Илдә туган ил улы син, 

илдә яндың нур булып,

Укучы: 

Ил күгендә яз идең син, 

илдә калдың җыр булып. 

 (Сәхнәгә концертта катнашкан укучылар чыга)

Укучы: 

Син күрмәгән яңа буын килде,
Укучы: 

Котлап синең туган көнеңне;

Укучы: 

Киләчәккә барган кыз һәм улларыңнан 

Укучы: 

Ишетерсең “Туган тел”еңне.

“Туган тел” (хор)
Укытучы: (талгын моңсу музыка астында укый) Тукай! Ул калдырган иҗат мирасы һәм рухи яктылык - безнең горурлыгыбыз. Язгы ташулар ва​кытында дөньяга килгән, беренче тургайлар шаулашып сайраган көннәрдә мәңгелеккә күчкән. Ә арада нибары 27 елга җыелган кыска гомер. Кыскалыгын кыска да бит, ләкин шул вакыт аралыгында бөтен бер олуг татар дөньясы аны үзенең мәңгелек уты дип таныган.
Шагыйрь үлгән,диеп сөйләү ул 

Бар күңелләр өчен ят бер сүз.

Халык йөрәгендә калган - үлми,

Шуңа күрә Тукай - үлемсез!
Шуның белән кичәбез тәмам. Игътибарыгыз өчен рәхмәт.

